
REPUBLIKA E SHQIPERISE

KOMISIONI QENDROR i ZGJEDHJEVE

V E N D I M

PËR EMËRIMIN E ANËTARIT TË KATËRT NË KQV-të NR.0115, Nr.0117 DHE Nr.0119, DHE SEKRETARIT TË KQV-ve NR.0116, DHE 0118, TË KOMUNËS SHALË, PËR ZGJEDHJET PËR KRYETAR KOMUNE TË DATËS 31.07.2011

Komisioni Qendror i Zgjedhjeve në mbledhjen e datës 30.07.2011, me pjesëmarrjen e:

Arben

RISTANI-


Kryetar
Hysen 
OSMANAJ-


Anëtar

Klement
ZGURI-


Anëtar
Vera 

SHTJEFNI-


Anëtar

shqyrtoi çështjen me:

OBJEKT:  
Për emërimin e anëtarit të katërt në KQV-të Nr. 0115, 0117 dhe 0119 si dhe sekretarit të KQV-ve Nr.0116 dhe 0118, të Komunës Shalë për zgjedhjet për Kryetar Komune të datës 31.07.2011. 
BAZA LIGJORE: 
Neni 21, pika 1, neni 36, pika 1 dhe nenit 38, Ligjit Nr.10019, datë 29.12.2008 Kodi Zgjedhor i Republikes së Shqipërisë

Komisioni Qendror i Zgjedhjeve pasi shqyrtoi dokumentacionin e paraqitur, dëgjoi diskutimet e personave të pranishëm, 

V Ë R E N

KZAZ Nr.42 nuk ka arritur të emërojë anëtarët e KQV-ve të Komunës Shalë. KQZ me vendimin Nr.1198,datë 30.07.2011, nisur nga kërkesa e dy anëtarëve të KZAZ-së Nr.42 ka emëruar anëtarët dhe sekretarët e KQV-ve të Komunës Shalë të propozuar nga Partia Demokratike dhe Partia Lëvizja Socialiste për Integrim. 

Pas emërimit të këtyre komisionerëve në gjysmën e KQV-ve nuk plotësohet kuorumi i nevojshëm prej katër anëtarësh dhe në gjysmën tjetër mungon sekretari i KQV-së.

KZAZ në mbështetje të nenit 36 pika 1 emëron anëtarët e qendrës së votimit sipas përcaktimeve të nenit 29 të Kodit Zgjedhor.

Neni 29 pika 8, përcakton që kur vendi i një anëtari të KZAZ-së mbetet vakant në ditën e zgjedhjeve, KQZ-ja emëron kryesisht anëtarët e KZAZ-së deri në plotësimin e numrit të nevojshëm për vendimarrje.

Për analogji me këtë dispozitë kur vendi i një anëtari të KQV-së mbetet vakant, KZAZ-ja emëron kryesisht anëtarët e KQV-së deri në plotësimin e numrit të nevojshëm për vendimarrje. KZAZ-ja Nr.42 nuk arrin të marrë vendim për të plotësuar këto vende vakante. Në mbështetje të nenit 35, pika 5 dy anëtarë të KZAZ-së i kanë drejtuar KQZ-së një kërkesë me anë të cilës kërkojnë plotësimin e vendeve vakante në këto KQV-të e Komunës Shalë.

Për këtë arsye KQZ-ja me shkresën Nr.597/2 të Drejtorisë Arsimore Rajonale Shkodër ka marrë listën e mësuesve të Komunës Shalë, të cilët janë banorë të kësaj komune. KQZ-ja e ndodhur në kushtet e emergjences për të plotësuar këto vende vakante duhet të emërojë në detyrën e anëtarit të katërt dhe sekretarit 5 mësues nga lista e paraqitur duke marrë parasysh si kriter renditjen alfabetike të emrit të tyre. 
PËR KËTO ARSYE

Bazuar në Neni 21, pika 1, neni 36, pika 1 dhe nenit 38, Ligjit Nr.10019, datë 29.12.2008 Kodi Zgjedhor i Republikes së Shqipërisë

V E N D O S I:

1. Të emërojë në detyrën e anëtarit të katërt dhe njëkohësisht kryetarit të KQV-ve, dhe sekretarit të KQV-ve, të Komunës Shalë personat sipas lidhjes bashkëlidhur këtij vendimi.

Ky vendim hyn në fuqi menjëherë.
Kundër këtij vendimi mund të bëhet ankim në Kolegjin Zgjedhor të Gjykatës së Apelit Tiranë brenda 5 ditëve nga shpallja e tij.

